
W Gabra tal-gurisprudenza

SENTENZA TAL-QORTI TAL-GUSTIZZJA (Is-Sitt Awla)

13 ta’ Frar 2025*

“Rinviju ghal de¢izjoni preliminari — Agrikoltura — Politika Agrikola Komuni — Regolament
(KE) Nru 1782/2003 — Skema ta’ pagament uniku — Artikolu 33 — Regolament (KE)

Nru 795/2004 — Drittijiet ghall-pagament — Eligibbilta ghall-benefic¢cju tal-ghajnuna —
Artikolu 15 — Kuncett ta’ ‘divizjoni’ — Tnaqgqis fis-superfi¢ji agrikola wara l-istabbiliment
provvizorju tad-drittijiet ghall-pagament — Rilevanza ta’ dan it-tnaqqis ghall-ghoti
definittiv tal-ghajnuna”

Fil-Kawza C-625/23,

li ghandha bhala suggett talba ghal decizjoni preliminari skont 1-Artikolu 267 TFUE, imressqa
mill-Corte suprema di cassazione (il-Qorti tal-Kassazzjoni, 1-Italja), permezz ta’ decizjoni tas-17
ta’ Lulju 2023, li waslet fil-Qorti tal-Gustizzja fit-12 ta’ Ottubru 2023, fil-procedura

Societa Agricola Circe di OL Societa Semplice

\%

ST, fismu u fil-kapacita tieghu ta’ amministratur tal-impriza individwali Agricola Case Rosse di
ST,

Agenzia per le Erogazioni in Agricoltura (AGEA),
IL-QORTI TAL-GUSTIZZJA (Is-Sitt Awla),

komposta minn T. von Danwitz, Vi¢i President tal-Qorti tal-Gustizzja, li qieghed jagixxi bhala
President tas-Sitt Awla, A. Kumin (Relatur) u I. Ziemele, Imhallfin,

Avukat Generali: M. Campos Sanchez-Bordona,
Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghal ST, fismu u fil-kapacita tieghu ta’ amministratur tal-impriza individwali Agricola Case
Rosse di ST, minn G.M. Masoni, avvocato,

* Lingwa tal-kawza: it-Taljan.

MT

— ghall-Gvern Taljan, minn G. Palmieri, bhala agent, assistita minn M. Di Benedetto u E. Feola,
avvocati dello Stato,

— ghall-Kummissjoni Ewropea, minn A. C. Becker u F. Moro, bhala agenti,

wara li rat id-de¢izjoni mehuda, wara li nstema’ I-Avukat Generali, li taqta’ l-kawza minghajr
konkluzjonijiet,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tar-Regolament tal-Kunsill (KE)
Nru 1782/2003 tad-29 ta’ Settembru 2003 li jistabbilixxi regoli komuni ghal skemi diretti ta’
appogg fi hdan il-politika agrikola komuni u li jistabbilixxi ¢erti skemi ta’ appogg ghall-bdiewa u
li jemenda r-Regolamenti (KEE) Nru 2019/93, (KE) Nru 1452/2001, (KE) Nru 1453/2001, (KE)
Nru 1454/2001, (KE) Nru 1868/94, (KE) Nru 1251/1999, (KE) Nru 1254/1999, (KE)
Nru 1673/2000, (KE) Nru 2358/71 u (KE) Nru 2529/2001 (GU Edizzjoni Spe¢jali bil-Malti,
Kapitolu 3, Vol. 4, p. 269), kif ukoll tal-Artikolu 15 tar-Regolament tal-Kummissjoni (KE)
Nru 795/2004 tal-21 ta’ April 2004 li jippreskrivi regoli dettaljati ghall-implimentazzjoni ta’
l-iskema ta’ hlas wahdieni li hemm provvediment dwaru fir-Regolament tal-Kunsill (KE)
Nru 1782/2003 li jistabbilixxi regoli komuni ghal sistemi ta’ sostenn dirett taht il-politika agrikola
komuni u li jistabbilixxi ¢erti skemi ta’ sostenn ghall-bdiewa (GU Edizzjoni Specjali bil-Malti,
Kapitolu 3, Vol. 44, p. 226).

Din it-talba giet ipprezentata fil-kuntest ta’ tilwima bejn Societa Agricola Circe di OL Societa
Semplice (iktar ’il quddiem “Societa Agricola Circe”), u ST, li qed jagixxi fismu u fil-kapacita
tieghu ta’ amministratur tal-impriza individwali Agricola Case Rosse di ST (iktar ’il quddiem
“Agricola Case Rosse”), minn naha, u l-Agenzia per le Erogazioni in Agricoltura (AGEA)
(I-Agenzija ghall-Ghoti ta’ Ghajnuna fis-Settur Agrikolu, 1-Italja), min-naha l-ohra, fir-rigward
tal-ghoti definittiv ta’ drittijiet ghall-pagament fil-kuntest tal-iskema ta’ pagament uniku lil
Societa Agricola Circe.

I1-kuntest guridiku
Id-dritt tal-Unjoni

Ir-Regolament Nru 1782/2003

Ir-Regolament Nru 1782/2003 thassar bir-Regolament tal-Kunsill (KE) Nru 73/2009, tad-19 ta’
Jannar 2009 li jistabbilixxi regoli komuni ghal skemi ta’ appogg dirett ghal bdiewa fi hdan
il-politika agrikola komuni u li jistabbilixxi ¢certi skemi ta’ appogg ghal bdiewa, u li jemenda
r-Regolamenti (KE) Nru 1290/2005, (KE) Nru 247/2006, (KE) Nru 378/2007 u li jirrevoka
ir-Regolament (KE) Nru 1782/2003 (GU 2009, L 30, p. 16, u r-rettifika fil-GU 2010, L 43, p. 7).

Il-premessi 16, 21, 24, 25, 28, 29 u 30 tar-Regolament Nru 1782/2003 kienu jiddikjaraw:

“(16)

(21)

(28)

L-identifikazzjoni ta’ bicciet ta’ art agrikola hi element krucjali fl-applikazzjoni korretta ta’
l-iskemi marbuta ma’ 1-‘area’ tas-superficje. [...]

L-iskemi ta’ appogg taht il-politika agrikola komuni jipprovdu ghal appogg permezz ta’ dhul
dirett b’'mod partikolari bil-ghan li jigi Zgurat livell ta’ ghajxien imparzjali ghall-Komunita
agrikola. Dan I-ghan hu relatat mill-qrib mal-manteniment taz-zoni rurali. Biex tkun evitata
l-misallokazzjoni tal-fondi tal-Komunita, l-ebda pagamenti m’ghandhom isiru lill-bdiewa li
artifi¢cjalment holqu l-kondizzjonijiet mitluba biex jinkisbu tali pagamenti.

Tkabbir fil-kompetittivita tal-agrikoltura tal-Komunita u l-promozzjoni tal-kwalita ta’ 1-ikel
u ta’ livelli ambjentali necessarjament igibu maghhom tnaqgqis fil-prezzijiet istituzzjonali
tal-prodotti agrikoli u zjieda fil-prezz tal-produzzjoni ghall-azjendi agrikoli fil-Komunita
[Ewropea]. Biex jinkisbu dawn l-ghanijiet u biex ikun hemm promozzjoni ta’ agrikoltura
sostenibbli u orjentata iktar lejn is-suq, hi necessarja li tkun kompletata il-bidla
mill-appogg lill-produzzjoni ghall-appogg lill-produttur billi tigi ntrodotta sistema ta’ dhul
separat ghal kull razzett. Waqt li l-imsemmija separazzjoni ma tbiddilx l-ammont attwali li
jithallas lill-bdiewa, izzid b’'mod sinifikanti l-effikac¢ja tad-dhul fforma ta’ ghajnuna. Hu
ghalhekk xieraq li I-pagament uniku lir-razzett ikun suggett ghall-kondizzjoni li jkun hemm
‘cross-compliance’ ma’ l-ambjent, sigurta ta’ 1-ikel, sahha u benesseri ta’ I-annimali, kif ukoll
il-manteniment tar-razzett fkondizzjoni agrikola u ambjentali tajba.

Tali sistema ghandha tghaqqad flimkien numru ta’ pagamenti diretti ezistenti li jircievi
bidwi minn skemi varji fpagament uniku, determinat fuq il-bazi ta’ drittijiet precedenti, fi
zmien perjodu ta’ referenza, aggustat biex jittiehed kont ta’ l-implimentazzjoni shiha
tal-mizuri ntrodotti fl-isfond ta’ -Agenda 2000 u tal-bidliet fl-ammonti ta’ ghajnuna
maghmula b’dan ir-Regolament.

Biex il-bdiewa jithallew liberi li jaghzlu xjipproducu fuq l-art taghhom, inkluz prodotti li
ghadhom jircievu appogg mhux separat, u b’hekk tizdied l-orjentazzjoni tas-suq,
il-pagament uniku m’ghandux ikun kondizzjonat mill-produzzjoni ta’ prodott specifiku.
Madankollu, biex ikunu evitati distorzjonijiet tal-kompetizzjoni xi prodotti ghandhom jigu
eskluzi mill-produzzjoni fuq art eligibbli.

Biex ikun stabbilit l-amont li I-bidwi ghandu dritt ghalih taht l-iskema 1-gdida, hu xieraq li
ssir referenza ghall-ammonti moghtija lilu matul il-perjodu ta’ referenza. [...] II-pagament
uniku ghandu jkun stabbilit fuq livell ta’ razzett.

L-ammont totali li ghalih ghandu dritt razzett ghandu jinqasam fpartijiet (drittijiet
ghall-pagament) u ghandu jintrabat ma’ ¢ertu numru ta’ ettari eligibbli li jrid jigu definiti,
biex ikun facilitat it-trasferiment tad-drittijiet ta’ ‘premium’. Biex ikunu evitati
trasferimenti spekulattivi li jwasslu ghall-akkumulazzjoni ta’ drittijiet ghall-pagament
minghajr bazi agrikola li tikkorrispondi maghhom, meta tinghata 1-ghajnuna, ikun xieraq li

tkun ipprovduta rabta bejn id-drittijiet u certi numru ta’ ettari eligibbli, kif ukoll
il-possibilita li jigu limitati t-trasferimenti ta’ drittijiet go regjun. Dispozizzjonijiet specifi¢i
ghandhom jigu stabbiliti ghall-ghajnuna mhux direttament marbuta ma’ zona wara li
jittiehed kont tas-sitwazzjoni partikolari tat-trobbija tan-naghag u l-moghoz.”

L-Artikolu 1 ta’ dan ir-regolament kien ifformulat kif gej:

“Dan ir-Regolament jistabbilixxi:

—[...]

— appogg ghad-dhul ghall-bdiewa [iktar ’il quddiem imsejha ‘l-iskema ta’ pagament uniku’];
-[...]”

L-Artikolu 2 tal-imsemmi regolament kien jipprovdi:

“Ghall-ghanijiet ta’ dan ir-Regolament ghandhom japplikaw dawn id-definizzjonijiet:

(a) ‘bidwi’ ifisser persuna naturali jew legali, jew grupp ta’ persuni naturali jew legali, hu X'inhu
l-istatus legali moghti lil dan il-grupp u lill-membri tieghu mil-ligi nazzjonali, li l-azjenda
tieghu tinsab f’territorju tal-Komunita [...] u li jeserc¢ita attivita agrikola,

(b) ‘azjenda’ tfisser il-‘units’ kollha ta’ produzzjoni immexxija minn bidwi li jinsab fit-territorju ta’
l-istess Stat Membru,

(¢) ‘attivita agrikola’ tfisser il-produzzjoni, trobbija jew tkabbir ta’ prodotti agrikoli inkluzi 1-hsad,
produzzjoni tal-halib, trobbija ta’ annimali u z-zamma ta’ annimali ghal skop ta’ biedja, jew
il-manteniment ta’ l-art fkondizzjoni agrikola u ambjentali tajba [...]

[...]"
L-Artikolu 33 tar-Regolament Nru 1782/2003, intitolat “Eligibilita”, kien jipprevedi:

“1. Il-bdiewa ghandu jkollhom access ghall-iskema ta’ pagament uniku jekk:

[...]

3. Fil-kaz ta’ inkorporazzjonijiet matul il-perjodu ta’ referenza jew mhux aktar tard mill-31 ta’
Dicembru tas-sena ta’ qabel is-sena ta’ applikazzjoni ta’ l-iskema ta’ pagament uniku, il-bidwi li
qieghed imexxi l-azjenda 1-gdida ghandu jkollu ac¢cess ghall-iskema ta’ pagament uniku taht
l-istess kondizzjonijiet tal-bdiewa li kienu jmexxu l-azjendi originali.

Fil-kaz ta’ gsim matul il-perjodu ta’ referenza jew mhux aktar tard mill-31 ta’ Dicembru tas-sena
ta’ qabel is-sena ta’ applikazzjoni ta’ l-iskema ta’ pagament uniku, il-bdiewa li qeghdin imexxu
l-azjendi ghandu jkollhom access, ‘pro rata’, ghall-iskema ta’ pagament uniku taht l-istess
kondizzjonijiet tal-bidwi li kien imexxi l-azjenda originali.”

L-Artikolu 36(1) ta’ dan ir-regolament kien jipprovdi:

“Ghajnuna taht l-iskema ta’ pagament uniku ghandha tithallas fir-rigward ta’ drittijiet ghall-pagament
kif definiti fil-Kapitolu 3, akkumpanjati b’numru ugwali ta’ ettari eligibbli kif definiti fl-Artikolu 44(2).”

L-Artikolu 38 tal-imsemmi regolament kien jipprevedi:

“Il-perjodu ta’ referenza ghandu jinkludi s-snin kalendarji 2000, 2001 u 2002.”

I1-Kapitolu 3 tar-Regolament Nru 1782/2003, intitolat “Drittijiet ghall-pagament”, kien jinkludi
l-Artikolu 43 ta’ dan ir-regolament, li min-naha tieghu kien intitolat “Determinazzjoni
tad-drittijiet ghall-pagament”, li kien jiddikjara, fil-paragrafu 1 tieghu:

“Minghajr pregudizzju ghall-Artikolu 48, bidwi ghandu jir¢ievi dritt ghall-pagament ghal kull ettaru li
jigi kalkulat bid-divizjoni ta’ l-ammont ta’ referenza bil-medja ta’ tlett snin tan-numru ta’ ettari kollha
li fil-perjodu ta’ referenza taw id-dritt ghall-pagamenti diretti mnizzla fl-Anness VI.

In-numru totali ta’ drittjiet ghall-pagament ghandu jkun ugwali ghan-numru medju ta’ ettari fuq
imsemmi.

[...]"
L-Artikolu 44(1) u (2) tal-imsemmi regolament kien jipprovdi:

“1. Kull dritt ghhall-pagament akkumpanjat b’ettaru eligibbli ghandu jaghti dritt ghall-pagament
ta’ l-ammont iffissat mid-dritt ta’ pagament.

2. ‘Ettaru eligibbli’ ifisser kull zona agrikola ta’ 1-azjenda mehuda minn art li tinharat u mergha
permanenti hlief zoni kkultivati bi prodotti permanenti, foresti jew zoni uzati ghall-attivitajiet
mhux agrikoli.”

Ir-Regolament Nru 795/2004

Ir-Regolament Nru 795/2004 gie mhassar bir-Regolament tal-Kummissjoni (KE) Nru 1120/2009
tad-29 ta’ Ottubru 2009 li jippreskrivi regoli dettaljati ghall-implimentazzjoni tal-iskema ta’
pagament uniku li hemm provvediment dwarha fit-Titolu III tar-Regolament tal-Kunsill (KE)
Nru 73/2009 li jistabbilixxi regoli komuni ghal skemi ta’ appogg dirett ghal bdiewa fi hdan
il-politika agrikola komuni u li jistabbilixxi ¢erti skemi ta’ appogg ghal bdiewa (GU 2009, L 316,

p- 1).
II-premessi 1, 2, 10 u 11 tar-Regolament Nru 795/2004 kienu jiddikjaraw:

“(1) Ir-regoli dettaljati ghall-implimentazzjoni tat-Titolu III tar-Regolament [Nru 1782/2003] li
jistabbilixxi skema ta’ hlas wahdiena [pagament uniku] ghall-bdiewa ghandhom jigu
preskritti.

(2) Ghal raguni ta’ carezza huwa xieraq li jigu provduti certi definizzjonijiet. Fejn xieragq,

id-definizzjonijiet li diga jghoddu f’sitwazzjonijiet simili u/jew li jkunu ntuzaw gha numru
ta’ snin ghandhom jintuzaw.

ECLI:EU:C:2025:86 5



14

15

16

SENTENZA TAT-13.2.2025 — Kawza C-625/23
SocieTA AcGricoLA CIRCE

(10) Sabiex tigi facilitata l-implimentazzjoni ta’ l-iskema ta’ hlas wahdiena [pagament uniku],
huwa xieraq li 1-Istati Membru jkunu permessi li jipprocedu diga fis-sena li tigi qabel
l-ewwel sena ta’ l-applikazzjoni ta’ l-iskema ghall-identifikazzjoni tal-benefi¢jarji potenzali,
ta’ l-iskema b’'mod partikolari, fil-kaz ta’ modifikazzjoni fl-azjenda minhabba wirt jew
bidliet legali u ghall-istabbiliment provvizorju ta’ drittijiet ta’ hlas.

(11) L-Artikolu 33 tar-Regolament [Nru 1782/2003] jippermetti li 1-bdiew jkollhom access
ghall-iskema ta’ hlas wahdieni [pagament uniku] taht ¢irkostanzi specifici. Sabiex jigi evitat
li dawk i¢-c¢irkostanzi jkunu jistght jintuzaw biex tigi evitata l-applikazzjoni tar-regoli dwar
it-trasferimenti normali ta’ azjenda bl-ammonti ta’ referenza mehmuza, ghandhom jigu
stabbiliti xi kondizzjonijiet u tifsiriet ghall-applikazzjoni ta’ dakw i¢-¢irkostanzi.”

L-Artikolu 1 tar-Regolament Nru 795/2004 kien jipprovdi:

“Dan ir-Regolament jippreskrivi r-regoli generali ghall-implimentazzjoni ta’ l-iskema ta’ hlas wahdieni
[pagament uniku] li hemm provvediment dwarha fit-Titolu III tar-Regolament [Nru 1782/2003].”

L-Artikolu 2 tar-Regolament Nru 795/2004 kien jiddikjara:

“Ghall-finijiet tat-Titolu III tar-Regolament [Nru 1782/2003] u ta’ dan ir-regolament,
id-definizzjonijiet li gejjin ghandhom jghoddu:

[...]

(j) ‘Unita ta’ produzzjoni’ ghandha tfisser ta’ I-anqas Zona wahda li taghti dritt ghal hlasijiet diretti
fil-perjodu ta’ referenza, inkluza zZona ta’ ghalf ghaz-zwiemel skond it-tifsira ta’ 1-Artikolu 43(3)
tar-Regolament (KE) Nru 1782/2003, jew annimal wiehed li jaghti d-dritt ghal hlasijiet diretti
fil-perjodu ta’ referenza, akkumpanjat, fejn ikun il-kaz, bi dritt ta’ premium li jikkorrispondi;

[...]”

L-Artikolu 15 tar-Regolament Nru 795/2004, intitolat “Inkorporazzjonijiet u divizjonijiet”, kien
jipprevedi, fil-paragrafu 2 tieghu:

“Ghall-finijiet tat-tieni subparagrafu ta’ I-Artikolu 33(3) tar-Regolament [Nru 1782/2003], [‘divizjoni’]
ghandha tfisser id-divizjoni ta’ bidwi [...] skond it-tifsira [tal-punt (a) tal-Artikolu 2] tar-Regolament
[Nru 1782/2003] fta’ lanqgas zewgt ibdiewa separati [godda] skond it-tifsira [tal-punt (a)
tal-Artikolu 2] tar-Regolament [Nru 1782/2003] li ta’ I-anqas wiehed minnhom jibqa’ kontrollat, skond
l-amministrazzjoni, l-benefi¢c¢ju u r-riskji finanzjarji, minn ta’ 1-anqas wiehed mill-persuni naturali jew
legali li originarjament kienu jimmaniggaw l-azjenda jew id-divizjoni ta’ bidwi wiehed skond it-tifsira
[tal-punt (a) tal-Artikolu 2] tar-Regolament [Nru 1782/2003] fta’ l-anqas bidwi separat gdid skond
it-tifsira [tal-punt (a) tal-Artikolu 2] tar-Regolament [Nru 1782/2003] bl-iehor jibga’ kontrollat, skond
l-amministrazzjoni, l-benefic¢ji u r-riskji finanzjarji, mill-bidwi li originarjament kien jimmanigga
l-azjenda.

In-numru u l-valur tad-drittijiet ghall-hlas ghandhom jigu stabbiliti fuq il-bazi ta’ l-ammont ta’
referenza u n-numru ta’ ettari li jirrelataw mal-unitajiet ta’ produzzjoni trasferiti ta’ l-azjenda
originali.”

Id-dritt Taljan

Permezz tad-decreto ministeriale n. 1688 (id-Digriet Ministerjali Nru 1688) tal-20 ta’ Lulju 2004,
tad-decreto ministeriale n. 1788 (id-Digriet Ministerjali Nru 1788) tal-5 ta’ Awwissu 2004, u
d-decreto ministeriale n. 2026 (id-Digriet Ministerjali Nru 2026) tal-24 ta’ Settembru 2004,
il-modalitajiet ghall-applikazzjoni tar-Regolamenti Nri 1782/2003 u 795/2004 gew adottati
fid-dritt Taljan.

Il-kawza principali u d-domandi preliminari

L-ahwa OL u ST kellhom sehem f'Societa Agricola Circe di ST e OL fid-data tat-talba
ghall-allokazzjoni tad-drittijiet ghall-pagament taht l-iskema ta’ pagament uniku, ifformulata
minn din il-kumpannija, u fid-data tal-allokazzjoni provvizorja ta’ 130 drittijiet ghall-pagament
fuq il-bazi tas-superficji kkultivati mill-imsemmija kumpannija.

FI-1 ta” Awwissu 2002, wara l-allokazzjoni provvizorja ta’ dawn id-drittijiet, dawn iz-zewgt ahwa
kkonkludew ftehim li kien jipprevedi sensiela ta’ tranzazzjonijiet legali, jigifieri trasferimenti ta’
ishma ta’ din l-istess kumpannija, izda wkoll ta’ ishma ta’ kumpannija terza ghal dan il-ftehim, u
trasferiment ta’ superfi¢ji kkultivati. Dawn it-tranzazzjonijiet differenti kellhom bhala effett li
Societa Agricola Circe, jigifieri 1-kumpannija 1-gdida kkostitwita biss minn OL u martu, ma
kellhiex izjed, ghall-koltivazzjoni, l-ettari kollha indikati fit-talba ghall-allokazzjoni tad-drittijiet
ghall-pagament taht l-iskema ta’ pagament uniku, li fuq il-bazi taghha tali drittijiet kienu gew
allokati provvizorjament.

L-AGEA allokat definittivament 71 dritt ghall-pagament lil Societa Agricola Circe. Mill-process
ghad-dispozizzjoni tal-Qorti tal-Gustizzja jirrizulta li 59 dritt ghall-pagament ohra, li kienu gew
allokati provvizorjament, gew allokati b’'mod definittiv lil Agricola Case Rosse li mix-xahar ta’
Settembru 2002 kien ihaddem l-artijiet ittrasferiti minn Societa Agricola Circe di ST e OL.

Fil-5 ta’ Gunju 2006, Societd Agricola Circe pprezentat rikors, quddiem it-Tribunale di Roma
(il-Qorti ta’ Ruma, 1-Italja), kontra 1-AGEA, ST u Agricola Case Rosse, ghall-konstatazzjoni
tad-dritt tieghu ghall-hlas ta’ ghajnuna korrispondenti ghal 130 dritt ghall-hlas u ghall-kundanna
ta’ dawn tal-ahhar ghall-hlas ta’ danni minhabba li I-allokazzjoni definittiva ta’ 71 dritt ghall-hlas
kienet illegali galadarba din ma kinitx tirrizulta minn divizjoni effettiva ta’ Societa Agricola Circe
di ST e OL. Skont Societa Agricola Circe, kien sehh semplici trasferiment ta’ ishma ta’ Societa
Agricola Circe di ST e OL.

Permezz ta’ sentenza tas-27 ta’ Gunju 2011, it-Tribunale di Roma (il-Qorti ta’ Ruma) ¢ahdet dan
ir-rikors. Din is-sentenza giet ikkonfermata permezz ta’ sentenza tal-Corte d’appello di Roma
(il-Qorti tal-Appell ta’ Ruma, 1-Italja) tal-21 ta’ April 2017.

Din l-ahhar qorti interpretat 1-Artikolu 33(3) tar-Regolament Nru 1782/2003 u, b’'mod iktar
preciz, it-terminu “divizjoni” li jinsab fih, billi kkunsidrat li dan it-terminu kien jintuza
fir-regolament fsens wiesa’ u “mhux tekniku”. B’hekk, skont l-imsemmija qorti, l-imsemmi
terminu ma kienx jirreferi ghall-kuncett kif iddefinit fid-dritt tal-kumpanniji izda kien jirreferi
ghas-sitwazzjonijiet kollha li fihom bidwi jissuccedi ghal iehor u li kienu jinvolvu bidla
fis-superfi¢ji kkultivata inizjalment. Barra minn hekk, din l-istess qorti spjegat li I-ghajnuna kellha
tkun marbuta mas-superficji kkultivata. Ghaldagstant hija allokat proporzjonalment lill-bidwi li

kien ikkultiva l-artijiet ittrasferiti mix-xahar ta’ Settembru 2002, jigifieri lil Agricola Case Rosse,
uhud mid-drittijiet ghall-pagament li kienu gew allokati provvizorjament lil Societa Agricola
Circe di ST e OL.

Societa Agricola Circe pprezentat appell kontra s-sentenza tal-21 ta’ April 2017 quddiem il-Corte
suprema di cassazione (il-Qorti tal-Kassazzjoni, 1-Italja), li hija l-qorti tar-rinviju, billi sostniet,
b’mod partikolari, li din is-sentenza kienet tikser u kienet tapplika b’'mod zbaljat 1-Artikolu 15
tar-Regolament Nru 795/2004, 1-Artikolu 2(a), 1-Artikoli 33, 38, 45 u 46 tar-Regolament
Nru 1782/2003 kif ukoll il-legizlazzjoni li permezz taghha l-Istat Taljan kien adotta I-modalitajiet
ghall-applikazzjoni ta’ dawn id-dispozizzjonijiet tal-Unjoni, jigifieri d-Digrieti Ministerjali
Nru 1668 tal-20 ta’ Lulju 2004, Nru 1788 tal-5 ta’ Awwissu 2004, u Nru 2026 tal-24 ta’
Settembru 2004-.

Insostenn tal-appell taghha fil-kassazzjoni, Societa Agricola Circe tesponi, b’'mod partikolari, li
d-dispozizzjonijiet rilevanti tad-dritt tal-Unjoni jiddefinixxu t-terminu “divizjoni” billi
jirrigwardaw eskluzivament is-sitwazzjoni li fiha azjenda agrikola tigi diviza bejn zewg azjendi
godda. B’hekk, is-semplic¢i trasferiment ta’ artijiet huwa nieqes minn rilevanza ghall-finijiet
tal-allokazzjoni definittiva tad-drittijiet ghall-pagament.

Skont il-qorti tar-rinviju, biex tinstab soluzzjoni ghat-tilwima li biha giet adita, l-interpretazzjoni
tal-Artikolu 15 tar-Regolament Nru 795/2004 u tal-Artikolu 33 tar-Regolament Nru 1782/2003
kif ukoll dispozizzjonijiet ohra ta’ dan l-ahhar regolament hija necessarja sabiex tigi
ddeterminata, l-ewwel nett, il-portata tal-kuncett ta’ “divizjoni” tal-azjenda agrikola. It-tieni nett,
jekk jitqies li dan il-kuncett jikkorrispondi ghal dak ikkunsidrat fid-dritt tal-kumpanniji, inkluz,
b’mod partikolari, fid-Direttiva (UE) 2019/2121 tal-Parlament Ewropew u tal-Kunsill tas-27 ta’
Novembru 2019 li temenda d-Direttiva (UE) 2017/1132 fir-rigward ta’ konverzjonijiet, mergers u
divizjonijiet transkonfinali (GU 2019, L 321, p. 1, u r-rettifika fil-GU 2020, L 20, p. 24), u, ghalhekk,
ma jkoprix sitwazzjoni bhal dik li biha giet adita, tali interpretazzjoni hija wkoll necessarja sabiex
jigi ddeterminat jekk u sa fejn tnaqqis fis-superfi¢ji kkultivata, li jkun sar wara t-tressiq ta’ talba
ghall-allokazzjoni tad-drittijiet ghall-pagament u l-allokazzjoni provvizorja taghhom, izda qabel
l-allokazzjoni definittiva ta’ dawn id-drittijiet, hija rilevanti ghal din l-allokazzjoni definittiva.

Huwa f'dawn i¢-¢irkustanzi li 1-Corte suprema di cassazione (il-Qorti tal-Kassazzjoni) iddecidiet li
tissospendi l-proceduri quddiemha u li taghmel lill-Qorti tal-Gustizzja d-domandi preliminari li
gejjin:

“1) It-terminu ‘divizjoni’ li jissemma fl-Artikolu 33(3) tar-Regolament [Nru 1782/2003] u
fl-Artikolu 15 tar-Regolament [Nru 795/2004] ghandu jinftiehem bhala li jirreferi
ghall-kuncett tad-dritt tal-kumpanniji u li ghaldagstant jipprezumi tibdil fil-kumpannija li
jkollu bhala effett il-qsim tal-patrimonju inizjali u s-superfic¢ji kkultivata kollha tal-kumpanija
wahdanija, f'Zewg patrimonji distinti li jappartjenu ghal entitajiet legali differenti, jew tista’ tigi
interpretata b’'mod wiesa’ u b’hekk tkun tapplika ghal kull tranzazzjoni legali nnegozjata li
l-ezitu finali taghha jirrizulta fl-attribuzzjoni tal-patrimonju inizjali u s-superficji kkultivata
kollha tal-kumpannija ‘bidwi’ originali lil zewg entitajiet differenti, b’'mod partikolari permezz
ta’ trasferimenti ta’ ishma u ta’ atti ta’ bejgh ta’ artijiet?

2) Skont interpretazzjoni korretta li ghandha tinghata ghat-totalita tad-dispozizzjonijiet
tar-Regolament Nru 1782/2003 (Artikoli 2, 23, 24, 33, 34, 36, 38, 43 u 44), ghall-finijiet
tal-ghoti definittiv tad-drittijiet ghall-pagament (titoli) PAC, fil-kuntest tal-ewwel
applikazzjoni ghal pagament uniku, it-tnaqqis fis-superfi¢ji kkultivata u l-ettari eligibbli

ghall-ghajnuna li sehhet matul 1-2002, wara t-tressiq tat-talba mill-‘bidwi’ u l-allokazzjoni
provvizorja tad-drittijiet ghall-pagament (titoli), huwa rilevanti jekk jirrizulta minn ftehimiet
biex tigi ttrasferita parti mill-artijiet ikkoncernati, dejjem matul 1-2002, u din il-bidla fis-sens
ta’ tnaqgqis, tista’ ssir ukoll ex officio fil-kuntest tal-ghoti definittiv?”

Fuq id-domandi preliminari

Fugq l-ewwel domanda

Permezz tal-ewwel domanda, il-qorti tar-rinviju tistagsi, essenzjalment, jekk it-tieni subparagrafu
tal-Artikolu 33(3) tar-Regolament Nru 1782/2003, mogqri flimkien mal-Artikolu 15(2)
tar-Regolament Nru 795/2004 ghandux jigi interpretat fis-sens li I-kuncett ta’ “divizjoni”, fis-sens
ta’ dawn id-dispozizzjonijiet, ikopri sitwazzjoni li fiha tranzazzjonijiet legali konnessi mwettqa
bejn numru ta’ bdiewa matul il-perijodu ta’ referenza, li jinkludu trasferiment ta’ ishma ta’
kumpannija u ta’ superfi¢ji agrikoli kkultivati, ghandhom bhala effett li 1-patrimonju inizjali ta’
bidwi u ta’ dawn is-superficji kollha jigu allokati lil zewgt ibdiewa godda separati, anki meta tali
sitwazzjoni ma tikkostitwixxix “divizjoni” fis-sens tad-dritt tal-kumpanniji tal-Unjoni, b'mod
partikolari tad-Direttiva 2019/2121.

Preliminarjament, ghandu jigi osservat, l-ewwel nett, li I-fatt li r-Regolamenti Nru 1782/2003
u 795/2004 gew imhassra huwa minghajr effett fuq is-suggett tal-kawza principali galadarba
mill-elementi ghad-dispozizzjoni tal-Qorti tal-Gustizzja jirrizulta li dawn ir-regolamenti huma,
f'dan il-kaz, applikabbli ratione temporis.

F’dan il-kuntest, ghandu jigi osservat, it-tieni nett, li, skont it-tieni subparagrafu tal-Artikolu 33(3)
tar-Regolament Nru 1782/2003, jekk isehhu divizjonijiet matul il-perijodu ta’ referenza, li jinkludi,
skont I-Artikolu 38 ta’ dan ir-regolament, is-snin 2000 sa 2002, jew sa mhux iktar tard mill-31 ta’
Dicembru tas-sena li tipprecedi s-sena ta’ applikazzjoni tal-iskema ta’ pagament uniku, il-bdiewa,
il-partijiet fdin id-divizjoni, li jgestixxu l-azjendi kkoncernati ghandhom access “pro rata”
ghall-iskema ta’ pagament uniku, jigifieri dhul fforma ta’ ghajnuna.

B’dan premess, mid-decizjoni tar-rinviju, li, barra minn hekk, ma huwiex ikkontestat, jirrizulta li
t-tranzazzjonijiet legali konnessi, li taw lok, ghal Societa Agricola Circe, b’'mod partikolari,
ghat-tnaqqis tas-superfi¢ji agrikoli kkultivati meta mqabbel ma’ dawk ikkultivati minn Societa
Agricola Circe di ST e OL, sehhew matul is-sena 2002 u, ghalhekk, matul il-perijodu ffissat
mill-Artikolu 38 tar-Regolament Nru 1782/2003.

It-tielet nett, ghandu jigi osservat li, skont il-qorti tar-rinviju, il-kuncett ta’ “divizjoni”, bhal dak
iddefinit fid-dritt tal-kumpanniji, jassumi li tkun saret bidla ta’ kumpannija wahda li jkollha bhala
effett li tagsam il-patrimonju inizjali u s-superfi¢ji kkultivati kollha ta’ din il-kumpannija fzewg
patrimonji distinti li jappartjenu lil entitajiet legali differenti. F'dan ir-rigward, hija taghmel
riferiment, b’'mod partikolari, ghad-Direttiva 2019/2121 li tinkludi definizzjoni ta’ dan il-kuncett.
Barra minn hekk, din il-qorti tikkonstata li, f'dan il-kaz, Societa Agricola Circe di ST e OL ma
kinitx suggetta ghal divizjoni fis-sens tad-dritt tal-kumpanniji. Ghaldaqstant is-semplici
interpretazzjoni tal-imsemmi kuncett usa’ minn dik applikata fid-dritt tal-kumpanniji tippermetti
lill-qorti tar-rinviju tikkunsidra li Societa Agricola Circe di ST e OL kienet suggetta ghal divizjoni,
fis-sens tat-tieni subparagrafu tal-Artikolu 33(3) tar-Regolament Nru 1782/2003, moqri flimkien
mal-Artikolu 15(2) tar-Regolament Nru 795/2004.

ECLI:EU:C:2025:86 9



33

34

35

36

37

38

SENTENZA TAT-13.2.2025 — Kawza C-625/23
SocieTA AcGricoLA CIRCE

Ghall-finijiet tal-interpretazzjoni ta’ dawn l-ahhar dispozizzjonijiet, ghandu jitfakkar li
r-Regolament Nru 795/2004, ghall-finijiet tal-Artikolu 1 tieghu moqri flimkien mal-premessa 1
tieghu, jistabbilixxi l-modalitajiet ta’ applikazzjoni tal-iskema ta’ pagament uniku previst
fit-Titolu III tar-Regolament Nru 1782/2003. Ghal dan il-ghan, kif jirrizulta mill-premessa 2
tar-Regolament Nru 795/2004, dan ir-regolament, ghal ragunijiet ta’ ¢carezza, jifformula numru ta’
definizzjonijiet.

B’hekk, skont I-Artikolu 15(2) tar-Regolament Nru 795/2004, ghall-finijiet tat-tieni subparagrafu
tal-Artikolu 33(3) tar-Regolament Nru 1782/2003, “divizjoni” tfisser id-divizjoni ta’ bidwi, hekk
kif inhu ddefinit fl-Artikolu 2(a) tar-Regolament Nru 1782/2003, f'mill-inqas zewgt ibdiewa
godda separati li mill-inqas wiehed minnhom jibqa’ kkontrollat, fir-rigward tal-gestjoni,
inizjalment kienu jmexxu l-azjenda, jew id-divizjoni ta’ bidwi fis-sens ta’ dan l-Artikolu 2(a),
f'mill-inqas bidwi gdid distint, fejn l-iehor jibqa’ kkontrollat, fir-rigward tal-gestjoni, tal-benefic¢ji
u tar-riskji finanzjarji, mill-bidwi li inizjalment assuma 1-gestjoni tal-azjenda.

Jehtieg li jigi kkonstatat li I-formulazzjoni ta’ dawn id-dispozizzjonijiet ma fiha ebda riferiment
ghal strumenti tad-dritt tal-Unjoni dwar id-dritt tal-kumpanniji, bhad-Direttiva 2019/2121, li
jipprevedu definizzjoni iktar restrittiva tal-kuncett ta’ “divizjoni”.

Barra minn hekk, mill-formulazzjoni tal-imsemmija dispozizzjonijiet jirrizulta li dawn lanqas ma
fihom riferiment ghad-dritt tal-Istati Membri fir-rigward tad-determinazzjoni, ghall-finijiet
tal-applikazzjoni tat-tieni subparagrafu tal-Artikolu 33(3) tar-Regolament Nru 1782/2003,
tal-kuncett ta’ “divizjoni”.

F'dan ir-rigward, ghandu jitfakkar li, skont gurisprudenza stabbilita tal-Qorti tal-Gustizzja,
mir-rekwiziti kemm tal-applikazzjoni uniformi tad-dritt tal-Unjoni kif ukoll tal-principju ta’
ugwaljanza jirrizulta li t-termini ta’ dispozizzjoni tad-dritt tal-Unjoni li ma taghmel ebda
riferiment esplicitu ghad-dritt tal-Istati Membri sabiex jigu ddeterminati t-tifsira u l-portata
taghha ghandhom normalment jinghataw, fl-Unjoni Ewropea kollha, interpretazzjoni awtonoma
u uniformi li ghandha tigi ddeterminata billi jittiechdu inkunsiderazzjoni mhux biss il-kliem, izda
wkoll il-kuntest tad-dispozizzjoni u tal-ghan imfittex mil-legizlazzjoni inkwistjoni (ara, fdan
is-sens, is-sentenzi tal-25 ta’ Ottubru 2012, Keteld, C-592/11, EU:C:2012:673, punt 34 u
l-gurisprudenza ccitata, kif ukoll tal-20 ta’ April 2023, EEW Energy from Waste, C-580/21,
EU:C:2023:304, punt 23 u l-gurisprudenza c¢¢itata).

Ghalkemm 1-Artikolu 15(2) tar-Regolament Nru 795/2004 jiddefinixxi l-kuncett ta’ “divizjoni”
bhala d-divizjoni ta’ bidwi fmill-inqas zewgt ibdiewa godda separati li mill-inqas wiehed
minnhom jibqa’ kkontrollat, fir-rigward tal-gestjoni, tal-beneficc¢ji u tar-riskji finanzjarji, tal-inqas
minn wahda mill-persuni fizi¢i jew guridici li inizjalment kienu jmexxu l-azjenda, jew tal-inqas
minn bidwi gdid separat, fejn il-bidwi l-iehor jibqa’ kkontrollat, fir-rigward tal-gestjoni,
tal-benefic¢ji u tar-riskji finanzjarji, mill-bidwi li inizjalment kien responsabbli mill-gestjoni
tal-azjenda, din id-dispozizzjoni ma tispjegax liema forma ghandha tiehu l-operazzjoni ta’
divizjoni tal-bidwi li jmexxi l-azjenda ta’ origini biex jaga’ taht dan il-kuncett u, ghalhekk, sabiex
il-bdiewa li jmexxu l-azjendi li jirrizultaw minn tali divizjoni jkunu jistghu jibbenefikaw
mill-iskema ta’ pagament uniku. B’hekk, billi tiffoka fuq is-sitwazzjoni li tirrizulta minn tali
operazzjoni, l-imsemmija dispozizzjoni tiddefinixxi l-imsemmi kuncett b’relazzjoni mal-effetti ta’
din l-operazzjoni.

Ghaldagstant il-formulazzjoni tal-Artikolu 15(2) tar-Regolament Nru 795/2004 tippermetti li jigi
kkunsidrat 1li 1l-kuncett ta’ “divizjoni”, imsemmi fit-tieni subparagrafu tal-Artikolu 33(3)
tar-Regolament Nru 1782/2003 japplika ghal sitwazzjoni li tirrizulta minn tranzazzjonijiet legali
konnessi u, b’'mod partikolari, minn trasferiment, matul il-perijodu ta’ referenza, ta’ superficji
agrikoli kkultivati, anki jekk tali sitwazzjoni ma tkunx taqa’ necessarjament taht il-kuncett ta’
“divizjoni” hekk kif iddefinit fl-istrumenti tad-dritt tal-kumpanniji tal-Unjoni, inkluz, b’'mod
partikolari, id-Direttiva 2019/2121.

Tali interpretazzjoni hija kkonfermata mill-istruttura generali tar-Regolament Nru 1782/2003 kif
ukoll mill-ghan imfittex minnu.

Fdan ir-rigward, ghandu jigi osservat, fl-ewwel lok, li minn qari flimkien tal-Artikolu 36(1)
tar-Regolament Nru 1782/2003, tal-Artikolu 43(1) ta’ dan ir-regolament u tal-Artikolu 44(1)
tal-imsemmi regolament, jirrizulta, qabel kollox, li d-dhul fforma ta’ ghajnuna tal-bdiewa,
ircevuta taht l-iskema ta’ pagament uniku, jithallas ghad-drittijiet ghall-pagament,
sussegwentement, li kull bidwi jgawdi minn dritt ghall-pagament ghal kull ettaru eligibbli li
jissarraf fl-imsemmija ghajnuna u, fl-ahhar nett, li kull dritt ghall-pagament marbut ma’ ettaru
eligibbli li jissarraf fl-imsemmija ghajnuna jaghti dritt ghall-hlas tal-ammont iffissat minn dan
id-dritt.

Ghalhekk, jehtieg li jigi kkunsidrat li r-Regolament Nru 1782/2003 jirrikonoxxi l-ezistenza ta’
rabta bejn, minn naha, id-drittijiet ghall-pagament li fuq il-bazi taghhom id-dhul fforma ta’
ghajnuna jigi r¢cevut u, min-naha l-ohra, is-superfi¢ji agrikoli (ara, f'dan is-sens, is-sentenza tal-21
ta’ Jannar 2010, van Dijk, C-470/08, EU:C:2010:31, punti 28 sa 30).

B’dan premess, l-ezistenza ta’ din ir-rabta hija riflessa wkoll fil-kuntest ta’ operazzjoni ta’ divizjoni
ta’ bidwi, li ssehh matul il-perijodu ta’ referenza. Fil-fatt, minn qari flimkien tat-tieni subparagrafu
tal-Artikolu 33(3) tar-Regolament Nru 1782/2003 u tat-tieni subparagrafu tal-Artikolu 15(2)
tar-Regolament Nru 795/2004 jirrizulta li minhabba d-divizjoni, in-numru tad-drittijiet
ghall-pagament ta’ kull wiehed mill-bdiewa li jmexxi parti mill-azjenda agrikola ta’ origini
ghandu necessarjament ikun inqas minn dak li thallas lill-din l-azjenda agrikola kollha.

B’hekk, bis-sahha tal-ewwel wahda minn dawn id-dispozizzjonijiet, fil-kaz ta’ divizjoni matul
il-perjodu ta’ referenza jew mhux iktar tard mill-31 ta’ Dicembru tas-sena li tipprecedi s-sena ta’
applikazzjoni tal-iskema ta’ pagament uniku, il-bdiewa li jmexxu l-azjendi kkoncernati ghandu
jkollhom access pro rata, ghall-iskema ta’ pagament uniku taht l-istess kundizzjonijiet tal-bidwi li
kien imexxi l-azjenda inizjali. Barra minn hekk, skont it-tieni wahda mill-imsemmija
dispozizzjonijiet, in-numru u l-valur tad-drittijiet ghall-hlas ghandhom jigu stabbiliti fuq il-bazi,
b’mod partikolari, tan-numru ta’ ettari li jikkorrispondu ghall-unitajiet ta’ produzzjoni
tal-azjenda ta’ origini li gew ittrasferiti.

Fit-tieni lok, fir-rigward tal-ghan imfittex mir-Regolament Nru 1782/2003, ghandu jitfakkar, qabel
kollox, li, kif gie espost fil-premessa 24 ta’ dan ir-regolament, dan kellu l-ghan li jippermetti
t-tranzizzjoni tal-ghajnuna ghall-produzzjoni lejn 1-ghajnuna lill-produttur permezz tat-tnaqgqis
progressiv tal-pagamenti diretti u l-introduzzjoni ta’ skema ta’ dhul fforma ta’ ghajnuna separata
mill-produzzjoni, jigifieri l-pagament uniku ddeterminat fuq il-bazi tad-drittijiet precedenti matul
perijodu ta’ referenza, sabiex il-bdiewa tal-Unjoni jsiru iktar kompetittivi (sentenza tad-19 ta’
Settembru 2013, Panellinios Syndesmos Viomichanion Metapoiisis Kapnou, C-373/11,
EU:C:2013:567, punt 17).

Sussegwentement, mill-premessa 29 tar-Regolament Nru 1782/2003,li skontha l-pagament uniku
ghandu jigi stabbilit fuq livell ta’ azjenda, jirrizulta li 1-legizlatur tal-Unjoni xtaq jalloka 1-hlas
tal-ghajnuna, fuq il-bazi tad-drittijiet ghall-pagament ghal kull ettaru, lill-bidwi li effettivament
imexxi l-azjenda agrikola, jigifieri grupp ta’ unitajiet ta’ produzzjoni.

F’dan ir-rigward, ghandu jigi osservat li I-Qorti tal-Gustizzja diga ddecidiet li s-superfi¢ji agrikoli
jaghmlu parti mill-azjenda ta’ bidwi meta dan tal-ahhar ikollu s-setgha li jmexxihom ghall-finijiet
tal-ezercizzju ta’ attivita agrikola, jigifieri meta din tal-ahhar ikollha, fir-rigward ta’ dawn
is-superficji, awtonomija sufficjenti ghall-finijiet tal-ezerc¢izzju tal-attivita agrikola taghha
(sentenza tad-9 ta’ Gunju 2016, Planes Bresco, C-333/15 u C-334/15, EU:C:2016:426, punt 37 kif
ukoll il-gurisprudenza ccitata).

Fl-ahhar nett, kif jirrizulta mill-premessa 30 tieghu, ir-Regolament Nru 1782/2003 pprova wkoll
jilhaq l-ghan li jevita t-trasferimenti tad-drittijiet ghall-pagament ghal finijiet spekulattivi li
jwasslu ghall-akkumulazzjoni ta’ tali drittijiet li ma jikkorrispondux ma’ realta agrikola.

B’dan premess, interpretazzjoni tal-kuncett ta’ “divizjoni”, imsemmi fit-tieni subparagrafu
tal-Artikolu 33(3) tar-Regolament Nru 1782/2003, fis-sens li dan ma jippermettix li jigi
kkunsidrat li bidwi gdid, li lilu, fil-kuntest ta’ tranzazzjonijiet legali konnessi, matul il-perijodu ta’
referenza, gew ittrasferiti superfi¢ji agrikoli kkultivati, jista’ jaccedi ghall-iskema ta’ pagament
uniku, tikkomprometti 1-ghanijiet kollha mfittxija mir-Regolament Nru 1782/2003, imsemmija
fil-punti 45, 46 u 48 ta’ din is-sentenza, sa fejn din l-interpretazzjoni tkun timplika li, minn naha,
l-access ghal din l-iskema jinghata unikament u ghalkollox lill-bidwi li ma jmexxix izjed dawn
is-superficji u, min-naha l-ohra, 1-ghajnuna tithallas ghal drittijiet ghall-pagament li ma humiex
izjed marbuta mal-imsemmija superfic;ji.

Minn dawn il-kunsiderazzjonijiet kollha precedenti jirrizulta 1li t-tieni subparagrafu
tal-Artikolu 33(3) tar-Regolament Nru 1782/2003, mogqri flimkien mal-Artikolu 15(2)
tar-Regolament Nru 795/2004 ghandu jigi interpretat fis-sens li 1-kuncett ta’ “divizjoni”, fis-sens
ta’ dawn id-dispozizzjonijiet, ikopri sitwazzjoni li fiha tranzazzjonijiet legali konnessi mwettqa
bejn numru ta’ bdiewa matul il-perijodu ta’ referenza, li jinkludu trasferiment ta’ ishma ta’
kumpannija u ta’ superfi¢ji agrikoli kkultivati, ghandhom bhala effett li I-patrimonju inizjali ta’
bidwi u ta’ dawn is-superficji kollha jigu allokati lil zewgt ibdiewa godda distinti, anki meta tali
sitwazzjoni ma tikkostitwixxix “divizjoni” fis-sens tad-dritt tal-kumpanniji tal-Unjoni, b’'mod
partikolari tad-Direttiva 2019/2121.

Fugq it-tieni domanda

Mid-decizjoni tar-rinviju jirrizulta li t-tieni domanda saret fl-ipotezi fejn ir-risposta ghall-ewwel
domanda tkun timplika li I-kuncett ta’ “divizjoni”, imsemmi fit-tieni subparagrafu
tal-Artikolu 33(3) tar-Regolament Nru 1782/2003, mogqri flimkien mal-Artikolu 15(2)
tar-Regolament Nru 795/2004, jirreferi ghal dak uzat fid-dritt tal-kumpanniji.

B’dan premess, fid-dawl tar-risposta moghtija ghall-ewwel domanda, ma hemmx lok li tinghata
risposta ghat-tieni domanda.

Fuq l-ispejjez

Peress li I-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija
partijiet, ma jistghux jithallsu lura.

Ghal dawn il-motivi, II-Qorti tal-Gustizzja (Is-Sitt Awla) taqta’ u tiddeciedi:

It-tieni subparagrafu tal-Artikolu 33(3) tar-Regolament tal-Kunsill (KE) Nru 1782/2003
tad-29 ta’ Settembru 2003 li jistabbilixxi regoli komuni ghal skemi diretti ta’ appogg fi hdan
il-politika agrikola komuni u li jistabbilixxi ¢erti skemi ta’ appogg ghall-bdiewa u li jemenda
r-Regolamenti (KEE) Nru 2019/93, (KE) Nru 1452/2001, (KE) Nru 1453/2001, (KE)
Nru 1454/2001, (KE) Nru 1868/94, (KE) Nru 1251/1999, (KE) Nru 1254/1999, (KE)
Nru 1673/2000, (KE) Nru 2358/71 u (KE) Nru 2529/2001, mogqri flimkien
mal-Artikolu 15(2) tar-Regolament tal-Kummissjoni (KE) Nru 795/2004 tal-21 ta’
April 2004 li jippreskrivi regoli dettaljati ghall-implimentazzjoni ta’ l-iskema ta’ hlas
wahdieni li hemm provvediment dwaru fir-Regolament tal-Kunsill (KE) Nru 1782/2003 li
jistabbilixxi regoli komuni ghal sistemi ta’ sostenn dirett taht il-politika agrikola komuni u
li jistabbilixxi certi skemi ta’ sostenn ghall-bdiewa

ghandu jigi interpretat fis-sens li:

il-kuncett ta’ “divizjoni”, fis-sens ta’ dawn id-dispozizzjonijiet, ikopri sitwazzjoni li fiha
tranzazzjonijiet legali konnessi mwettqa bejn numru ta’ bdiewa matul il-perijodu ta’
referenza, li jinkludu trasferiment ta’ ishma ta’ kumpannija u ta’ superfi¢ji agrikoli
kkoltivati, ghandhom bhala effett li 1-patrimonju inizjali ta’ bidwi u ta’ dawn is-superficji
kollha jigu allokati lil Zewgt ibdiewa godda distinti, anki meta tali sitwazzjoni ma
tikkostitwixxix “divizjoni” fis-sens tad-dritt tal-kumpanniji tal-Unjoni, b’mod partikolari
tad-Direttiva (UE) 2019/2121 tal-Parlament Ewropew u tal-Kunsill tas-27 ta’
Novembru 2019 li temenda d-Direttiva (UE) 2017/1132 fir-rigward ta’ konverzjonijiet,
mergers u divizjonijiet transkonfinali.

Firem

